
GOUVÈNÈ CUOMO ANONSE $785 MILYON DOLA POU KONSÈY REJYONAL 
ITILIZE POU FINANSE DEVLOPMAN EKONOMIK  

 
Gouvènè a anonse Pake Klasman Plan Estratejik ak Finansman pou tout Rejyon yo 

 
Jodi a, Gouvènè Andrew M. Cuomo te anonse yo bay $785 milyon dola pou finanse pwojè 
Konsèy Devlopman Ekonomik Rejyonal. Lajan sa a pral disponib pou kontinye efò Gouvènè a 
pou chanje fason gouvènman eta a ap fonksyone pou kapab sipòte kwasans ekonomik, epitou 
pou kreye anpil djòb. 
 
Dapre anons ki te fèt nan mwa jiyè a, Konsèy Rejyonal yo reprezante yon chanjman enpòtan nan 
estrateji eta a ap fè pou gen devlopman ekonomik depi yon modèl devlopman k ap desann pou 
rive nan yon estrateji kominotè ki sipòte rannman epi ki bay chak zòn dwa pou yo devlope anpil 
plan estratejik konplè pou envesti nan solisyon rejyonal pou kreye anpil djòb ak kwasans 
ekonomik. Nan pwosesis Konsèy Rejyonal la, yo te chwazi yon Komite Evalyasyon Plan 
Estratejik pou analize ak klase plan estratejik yo pou chak rejyon k ap fè konpetisyon pou 
$200 milyon dola nan finansman devlopman ekonomik ki sitou sible.  
 
Gouvènè Cuomo di konsa, “Kolaborasyon ak planifikasyon rejyonal se yon kalandriye lansman 
pou fè Nouyòkè yo retounen nan travay. Plan tout dis (10) rejyon yo soumèt la te sitou 
ekstrawòdinè. Pou premye fwa, nou mete pouvwa Gouvènman Eta a dèyè chanjman pèp nou an, 
pou bay y zouti pou rebati ekonomi nou an.” 
 
Gouvènè Adjwen Robert Duffy di konsa, “Anba aksyon Konsèy Rejyonal Gouvènè Cuomo pou 
ka gen chanjman, finalman, New York ap gen planifikasyon devlopman ekonomik estratejik pou 
chanje fason li fè biznis. Lè nou itilize espètiz moun ki konnen rejyon yo pi byen, nou kapab 
reyalize anpil revni sou pi gwo byen chak rejyon pou kreye anpil ak yon pakèt djòb, epitou pou 
reyalize kwasans ekonomik.” 
 
Plan yo se rezilta anpil mwa konsiderasyon Konsèy Rejyonal yo ak patisipasyon piblik ki nan 
chak rejyon. Pwosesis la te gen ladan òganizasyon plis pase 100 reyinyon, fowòm ak sesyon 
enfòmasyon pou kominote toupatou nan Eta a. Anpil ak yon pakèt Nouyòkè te vini nan evènman 
sa yo pou patisipe nan devlopman plan yo.  
 
Anplis sibvansyon pou planifikasyon estratejik yo ki disponib nan pwojè Konsèy Rejyonal la, yo 
te kreye yon Aplikasyon Finansman Gwoupe (CFA) pou bay biznis yo ak lòt enstitisyon fason ki 
senp ak rapid pou jwenn finansman pou devlopman ekonomik nan nèf (9) ajans eta a ak nan 29 
pwogram ki la deja. Rekonpans pou pwojè CFA yo te baze sou sipò Konsèy Rejyonal lokal ak 

evalyasyon teknik plizyè ajans finansman eta a. Answit, apeprè 800 aplikan kalifye ap resevwa 
finansman nan pwogram efikasite enèji ak enèji renouvlab NYSERDA. 
 
Annakò avèk Dekrè Egzekitif Gouvènè a ki te sòti bonè a ane sa a pou ogmante patisipasyon 
Antrepriz Minoritè ak Antrepriz Fanm yo (MWBE), tout sibvansyon yo bay pou pwojè yo nan 
aksyon sa a dwe fè tout efò ki posib pou reyalize objektif 20 % patisipasyon MWBE. 
 
Pou jwenn yon dokiman siplemantè konplè sou pwojè sa yo, ale nan sitwèb:  
http://www.governor.ny.gov/assets/documents/CFAAWARDSBooklet.pdf 
 
 
PLAN AK PWOJÈ REJYONAL YO 
 
WESTERN NEW YORK KONSIDERE KÒM KOTE KI RESEVWA PI BON PLAN AN:  
LI RESEVWA $100,3 MILYON DOLA POU EGZEKISYON PLAN AN 
 
Estrateji pou Bay Jarèt pou Rechèch ak Devlopman ak Lòt Sektè Enpòtan 
 
Nan plan sa a ki rele, “Yon Estrateji pou Pwosperite nan Western New York,” Konsèy 
Devlopman Ekonomik Rejyonal Western New York te konsantre sou preparasyon moun k ap 
chèche travay nan rejyon an pou yo travay nan sektè endistri enpòtan, pou sipòte chanjman ak 
fason pou fè komès, pou envesti nan enfrastrikti kwasans entèlijan, epitou pou atire plis vizitè. 
 
Plan an te idantifye uit (8) sektè endistri kòm sektè estratejik pou kwasans Rejyon an: syans 
sante ak syans lavi, manifakti avanse, enèji, edikasyon avanse, sèvis pwofesyonèl, agrikilti, 
lojistik bi-nasyonal ak touris. 
 
Finansman Rechèch pou Sipòte Chanjman 
 
Yon montan $5,1 milyon dola pral sipòte pwojè Roswell Park Cancer Institute Genome pou 
devlope yon estrateji solid nan lamedsin ki adapte pou chak moun. Estrateji a pral amelyore etid 
sekans jenetik yo, done enfòmasyon sou sante ki asosye avèk sekans jenetik moun yo, epitou l ap 
fasilite analiz ak dekouvèt pou bay enfòmasyon sou lamedsin ki pi adapte pou chak moun, epitou 
ki pi efikas. 
 
Yon montan $500.000 pral fasilite agrandisman Hauptman-Woodward Crystallization 
Laboratory nan sèvis byoteknik laboratwa kristalizasyon li, pou ofri rechèch konpetitif, k ap 
kreye revni, epi ki dirab. 
 
Yon montan $4 milyon dola pou devlopman Jacobs Institute nan Sant pou Chanjman nan 
Lamedsin li, yon sant pwototipaj k ap fèt avèk yon aparèy medikal avanse ak dènye modèl nan 
Buffalo Niagara Medical Campus. Sant sa a ap reprezante sèlman sant Etazini pou lespri 
antrepriz nan mitan yon sant klinik. L ap gen ladan yon sant fabrikasyon, yon atelye manifakti ak 
yon sal pwòp pou kreye nouvo aparèy ak teknik, epitou l ap gen yon sant fòmasyon pou doktè yo 
teste aparèy yo. 

Yon montan $2,8 milyon dola pou Alfred University pou achte ekipman ak pou modènize sant 
yo ki nan  High-Temperature Materials Characterization Laboratory li. Amelyorasyon yo ap gen 
ladan mwayen pou teste aplikasyon pou materyèl ki gen tanperati wo, tankou laboratwa nan enèji 
ewolyen/mekanik fliyid; syans tèmik/enèji solè; enèji solè fotovòltayik/lòt kalite konbistib ak 
konvèsyon enèji. Laboratwa Alfred deja bay sipò enpòtan nan rechèch pou plizyè konpayi Eta 
New York ak pou kèk ti konpayi devlopman pil konbistib. 
 
Envestisman nan Enfrastrikti Kwasans Entèlijan: 
 
Yon montan $1 milyon dola pou rekonstwi East State Street (NYS Route 417), kay ak yon gwo 
antre pou plizyè pi gwo patwon Olean yo, ak koneksyon zòn komèsyal vil la a, pral amelyore 
fason pou moun ale nan djòb yo, sèvis yo, ak zòn anba lavil. 
 
Yon montan $1 milyon dola pou repare bilding ki vid depi lontan, ki nan move eta, epi nan State 
Street ak Street Union nan distri anba lavil Olean. Relans sa a pral enpòtan pou ankouraje 
envestisman prive anba lavil la. 
 
Yon montan $4 milyon dola pou fasilite yon gwo pwojè pou fè yon koneksyon estratejik pou 
senk (5) distri anba lavil Buffalo. Pwojè a pral repare koridò plizyè mòd transpò siperyè ki 
konekte Main Street, Genesee Gateway ak kanpis Buffalo Niagara Medical, lè li fè 
amelyorasyon nan peyizaj la, ak lè li pèmèt vwati yo retounen ap sikile nan Main Street.  
 
Envestisman nan Touris ak Vwayaj 
 
Yon montan $2 milyon dola pou reparasyon prèske 90.000 pye kare ansyen Rainbow Centre ki 
nan zòn Niagara County Community College pou yon Sant Ospitalite ak Touris, pou ajoute 
Culinary Institute of Niagara Falls. Sant lan ki se yon pwojè transfòmasyon ap eksplwate ak 
sipòte byen rejyonal Niagara Falls. Bilding lan ap reprezante premye kay biwo akademik ak 
administratif, tankou salklas ak laboratwa Culinary Institute pou tout pwogram diplòm ak 
sètifika akademik ospitalite ak touris.  
 
Yon montan $6.8 milyon dola pou agrandisman bilding estasyònman k ap gen 1.000 espas nan 
Ayewopò Entènasyonal Buffalo-Niagara pou satisfè demann mache a. 
 
Envestisman nan Devlopman Enèji 
 
Yon montan $1,25 milyon dola pou ede Hebeler Corporation ogmante pwodiksyon tank 
konbistib Gaz Natirèl Likid pou kamyon k ap fè travay mwayen ak gwo travay pou satisfè pi plis 
demann mache a. 
 
Envestisman nan Travayè 21yèm syèk 
 
Yon montan $800.000 pou the John R. Oishei Foundation, pou agrandi Buffalo Arts and 
Technology Center pou sipòte fòmasyon ak edikasyon pou popilasyon ki pa byen reprezante yo 
nan Buffalo. 

Yon montan $2 milyon dola pou bati Urban Automotive Center of Excellence nan Distri Fruit 
Belt Buffalo pou ofri fòmasyon nan reparasyon otomobil, sètifika GED ak asistans nan bay 
konsèy pou sitwayen zòn nan. Pwojè a ap devlope nan yon tèt ansanm avèk Erie Community 
College, General Motors ak Niagara Frontier Auto Dealers Association.  
 
Plan rejyonal Western New York ki apwouve a gen ladan 96 pwojè ki finanse pou yon total 
$100,3 milyon dola.  
 
Pou jwenn yon dokiman siplemantè konplè sou pwojè sa yo, ale nan sitwèb:  
http://www.governor.ny.gov/assets/documents/CFAAWARDSBooklet.pdf 
 
 
SOUTHERN TIER TE RESEVWA APEPRÈ $49.4 MILYON DOLA POU 58 PWOJÈ 
 
Estrateji pou yon Kolaborasyon Tounèf ak Kwasans Ekonomik 
 
Konsèy Rejyonal Southern Tier te devlope yon pwojè pou kwasans ekonomik ak pou kreyasyon 
djòb k ap eksplwate pwen fò rejyon an lè li ankouraje kolaborasyon tounèf nan domèn enèji, 
transpò, swen sante, manje, ak agrikilti.  
 
Plan Konsèy la te idantifye plizyè estrateji pou fè li vin premye nan teknoloji enèji renouvlab, 
bay jarèt pou teknoloji transpò ak sektè manifakti, melanje swen sante ak edikasyon avanse, epi 
relanse bitasyon agrikòl riral ak ekonomi ki baze sou forè.  
 
Nan yon plan devlopman ekonomik konplè ki konsantre sou amelyorasyon ak kwasans anpil 
gwoup endistri debaz zòn nan, Southern Tier konsantre sou reparasyon fason pou rejyon an fè 
konpetisyon alafwa sou plan nasyonal ak entènasyonal. 
 
Ranfòsman Fondasyon Devlopman Ekonomik Rejyon an 
 
Malgre gwo domaj inondasyon yo te fè apre Siklòn Irene ak Tanpèt Twopikal Lee, Southern Tier 
te kontinye ap fè efò san pran souf, epitou Eta a rete yon patnè nan redrèsman li. Dènyèman, Eta 
a te anonse l ap bay $60 milyon dola nan asistans pou konsève de (2) gwo patwon ki te afekte 
nan inondasyon yo – BAE ak Amphenol – pou sove prèske 2 400 djòb nan zòn nan. 
 
Yon montan $4,8 milyon dola prale nan Pwojè Relans Kominote Southern Tier pou finanse re-
devlopman bilding enpòtan sektè prive a, ranplisaj nouvo bilding yo ak devlopman tout anba 
lavil, katye ak sant popilasyon riral rejyon an. Sa ap kreye yon resous enpòtan pou kominote ki te 
domaje nan dènye tanpèt yo. 
 
Envestisman nan Enfrastrikti Rejyonal pou Ogmante ak Atire Nouvo Biznis 
 
Yon montan $2,5 milyon dola pral kreye revni nan Regional Infrastructure Fund for Shovel 
Ready Sites.  Finansman sa a pral sèvi kòm lajan ekivalan pou sipòte envestisman federal, eta, 
minisipal, ak prive pou devlopman pidevan pou ede rejyon an atire nouvo biznis.  

Lansman Bitasyon Agrikòl Riral ak Ekonomi ki Baze sou Forè 
 
Yon montan $3 milyon dola pou pwogram prè renouvlab Konsèy Devlopman Ekonomik 
Southern Tier pou diminye risk, epitou pou ogmante agrikilti dirab ak antrepriz ki baze sou forè. 
Y ap itilize lajan prè a pou amelyore devlopman ak pwomosyon pwodui, enfrastrikti biznis, epi 
devlopman ak itilizasyon nouvo teknoloji. 
 
Envestisman nan Amelyorasyon Enfrastrikti Transpò 
 
Yon montan $1,8 milyon dola pou Wellsboro & Corning Railroad Co. pou reparasyon 
chemennfè liy prensipal ak re-konstriksyon yon ansyen dezyèm chemennfè prensipal. Pwojè sa a 
ap ede avanse amelyorasyon ki nesesè nan enfrastrikti transpò, pou pèmèt chemennfè a kontinye 
bay bon jan sèvis apwopriye, efikas, epi ki pwoteje anviwònman an pou pasaje tren yo ki nan 
Southern Tier.  
 
Yon montan $1,5 milyon dola pou reparasyon liy Utica ki ant Broome ak Chenango and Bath ak 
Hammondsport pou ofri sèvis transpò nan tren ki apwopriye ak efikas pou endistri ki nan 
Southern Tier.  
 
Plan rejyonal Southern Tier ki apwouve a gen ladan 58 pwojè ki finanse pou yon total 
$49,4 milyon dola.  
 
Pou jwenn yon dokiman siplemantè konplè sou pwojè sa yo, ale nan sitwèb:  
http://www.governor.ny.gov/assets/documents/CFAAWARDSBooklet.pdf 
 
 
REJYON FINGER LAKES TE RESEVWA $68.8 MILYON DOLA POU 93 PWOJÈ 
 
Estrateji pou Envestisman nan Travayè ki Resevwa Fòmasyon ak nan Manifakti Avanse 
 
Plan estratejik Finger Lakes t ap itilize resous natirèl yo, travayè ki gen talan epi ki edike, ak yon 
angajman pou chanjman ak charite. Li te fè zòn nan gen repitasyon kòm rejyon agrikòl prensipal 
eta a, kòm rejyon ki premye sou plan nasyonal nan pwopriyete entèlektyèl pou chak moun ak 
diplòm nan edikasyon avanse.  
 
Plan an te konsantre sou kolasyon ki la deja pou rejyon an ant enstitisyon piblik ak prive yo pou 
bay plis rannman nan manifakti avanse, boza, touris, ak rechèch debaz ak aplike nan lamedsin, 
syans, jeni, ak teknoloji.  
 
Ankourajan Chanjman 
 
Yon montan $5 milyon dola pral ede ogmante yon patenarya ant University of Rochester ak 
IBM, epitou lajan sa a pral ede yon nouvo Health Sciences Center for Computational Innovation. 
Patenarya a ap kontinye travay pou kreye sistèm enfòmatik ki puisan nan lemonn pou itilize pou 
rechèch sou sante. Sant lan ap fasilite inivèsite a ogmante finansman rechèch li tou, ak fasilite 
devlopman sektè syans lavi rejyon an.  

Amelyorasyon Endistri Estratejik 
 
Yon montan $3,5 milyon dola prale nan NYBEST Battery and Energy Storage Product 
Commercialization Center. Finansman sa a ap ede amelyore ak ekipe yon bilding pou fè, teste ak 
defini batri ak aparèy estokaj enèji nan Eastman Business Park ki nan Rochester. 
 
Yon montan $2,5 milyon dola pral ede konstwi yon nouvo pepinyè antrepriz nan High 
Technology Rochester pou asire pi bon kowòdinasyon nan demaraj jèn sektè teknik lan. 

 
Y ap itilize plis pase $1,5 milyon dola pou pwojè manifakti avanse, ansanm avèk $1,25 milyon 
dola pou e2e Materials, Inc. pou kreye yon sant pwodiksyon jeneral. Nouvo sant sa a ap fè 
pwodui byo-konpozit dirab pou ranplase materyèl konpozit an bwa/bwa gwo volim nan 
aplikasyon tankou mobilye kabinè, mèb, ak eleman otomobil nan Geneva.  

 
Touris ak Boza 

 
Yon montan $2,28 milyon dola ap sipòte devlopman yon nouvo Finger Lakes Cultural and 
Natural History Museum ki nan Keuka Lake State Park.  
 
Plan rejyonal Finger Lakes ki apwouve a gen ladan 93 pwojè ki finanse pou yon total $68,8 
milyon dola.  
 
Pou jwenn yon dokiman siplemantè konplè sou pwojè sa yo, ale nan sitwèb:  
http://www.governor.ny.gov/assets/documents/CFAAWARDSBooklet.pdf 
 
 
CENTRAL NEW YORK KONSIDERE KÒM KOTE KI RESEVWA PI BON PLAN AN: 
LI RESEVWA $103,7 MILYON DOLA  
 
Estrateji pou Bay Jarèt pou Endistri Enpòtan yo ak pou Amelyore Fason pou Biznis yo Fè 
Konpetisyon  
 
Konsèy Rejyonal Central New York te deziyen yon pwojè pou chanjman k ap gide efò pou 
devlopman ekonomik rejyon an lè li sipòte byen enpòtan yo ak lè li devlope bon jan 
kolaborasyon rejyonal. 
 
Plan Konsèy la te pwopoze pou bay jarèt pou endistri debaz yo ak sèl byen ekonomik rejyon an, 
tankou sistèm enèji ak anviwònman pwòp, sèvis sante ak sèvis finansye, agwo-endistri ak 
tretman manje, manifakti avanse, ak touris. Nan estrateji pou ankouraje lespri antrepriz, 
devlopman ti biznis yo ak fòmasyon travayè, rejyon an te anvizaje amelyore koneksyon li yo ak 
fason pou fè konpetisyon nan ekonomi rejyonal, nasyonal ak mondyal.  
 
Answit, yon objektif prensipal estrateji Konsèy la se te relans kominote a avèk itilizasyon 
patenarya ki genyen ant enstitisyon enpòtan yo ak divès kalite biznis yo, pou re-konsantre sou 

byen iben ki la deja yo avèk re-itilizasyon adaptatif, epitou pou adapte karyè avanse avèk 
fòmasyon travayè yo. 
 
Envestisman nan Byo-Teknik pou Relans ak Kwasans Ekonomik 
 
Yon montan $3,6 milyon dola pral fasilite Bio Tech Park at Kennedy Square ki nan Konte 
Onondaga kòmanse re-devlopman yon sant ki nan move eta pou itilize alafwa pou kay pou abite, 
bilding komèsyal ak rechèch. 
 
Yon montan $2 milyon dola ap fasilite reyalizasyon Central New York Biotechnology Research 
Center. Pwojè sa a ap bay espas pou laboratwa demaraj ak espas devlopman, epitou l ap repare 
yon teren abandone ki nan mitan Vil Syracuse. Pwojè a ap kreye revni sou pwen fò pwojè a nan 
byo-teknoloji, epi l ap relanse posiblite li kòm yon sant klas mondyal pou sèvis byo-teknik ak 
byo-syans. 
 
Ranfòsman Agwo-Endistri ak Sipò pou Re-Devlopman Kominotè 
 
Plis pase $4 milyon dola pral ogmante mwayen pou trete lèt nan Cayuga Ingredients Milk 
Processing Plant. Pwojè sa a ap bay gwo sipò pou endistri pwodiksyon agrikòl rejyon an nan 
mache mondyal la. 
 
Yon montan $1 milyon dola pral sipòte Nojaim's Supermarket, yon kolaborasyon biznis prive, 
yon enstitisyon sante rejyonal, ak yon gwo inivèsite pou abòde dezè alimantè nan sant vil la. 
Pwojè sa a pral ede ankouraje edikasyon sou sante ak sou sitiyasyon moun yo.  
 
Yon montan $394.000 dola pral sipòte konstwiksyon nouvo bilding South Side Food 
Cooperative ki nan South Salina Trade Area. Pwojè sa a pral ede pote manje ki fre, ki bon pou 
sante, epi pou pri ki jis ak pwodui pou sèvi nan kay pou sitwayen katye Southside yo, pandan l 
ap ankouraje prensip pwopriyete koperatif ak kwasans ekonomik dirab. 
 
Yon montan $3 milyon dola pral sipòte re-devlopman Syracuse Inner Harbor pou transfòme yon 
sipèfisi 32 ak tè bò lanmè pou bati kay pou rete, posiblite pou lwazi ak komès. Pwojè sa a k ap 
mete yon lavi tounèf nan yon zòn k ap debat pral sipòte Inner Harbor pandan l ap konekte Vil 
Syracuse, apati New York State Canal System, avèk kominote ki nan Eta New York ak toupatou 
sou lakòt lès la.  
 
Envestisman nan Manifakti Avanse ak Devlopman Rechèch 
 
Yon montan $3 milyon dola pral kreye New York Energy Regional Innovation Cluster nan 
Syracuse Center of Excellence. Pwojè sa a pral sipòte agrandisman ak devlopman espas ki nan 
sant lan pou etidye rannman enèji bilding yo.  
 
Yon montan $1 milyon dola pral agrandi Currier Plastics ki nan Konte Cayuga. Pwojè sa a pral 
ede amelyore gwoup manifakti debaz enpòtan, epitou l ap sipòte mwayen rejyon an pou 
ekspòtasyon.  

Yon montan $1,5 milyon dola pral ede C-Speed Advanced Technology Manufacturing Center ki 
nan Konte Onondaga pou vann sou mache a dènye modèl radyo-detektè siveyans anlè ki kapab 
opere san pètibasyon tinèl ayewodinamik. Nan tèt ansanm avèk rechèch k ap fèt nan North 
Country, pwojè sa a montre kalite kolaborasyon ki genyen avèk plizyè rejyon dapre enspirasyon 
Konsèy Devlopman Ekonomik Rejyonal la.  
 
Plan Central New York gen ladan yon total plis pase 74 pwojè ak sibvansyon pou yon montan 
total $103,7 milyon dola.  
 
Pou jwenn yon dokiman siplemantè konplè sou pwojè sa yo, ale nan sitwèb:  
http://www.governor.ny.gov/assets/documents/CFAAWARDSBooklet.pdf 
 
 
MOHAWK VALLEY TE RESEVWA $60,2 MILYON DOLA POU 59 PWOJÈ 
 
Estrateji pou Envestisman nan Enfrastrikti Transfòmasyon ak Kreyasyon Travayè 21yèm 
syèk nan Mohawk Valley 
 
Plan Konsèy Rejyonal Mohawk Valley te itilize byen rejyon an ak eritaj ekonomik pou kreye yon 
rezo rejyonal ini k ap gen ladan inovasyon teknolojik, plizyè kalite mòd transpò, ak relans kominote.  
 
Yo te fè plan Konsèy la pou ankouraje biznis rejyon an, posiblite kwasans, konsantrasyon sou 
travay, kalifikasyon travayè, epitou pou ogmante devlopman nouvo pwodui, sèvis, ak teknoloji. 
Pwojè priyoritè ki pwopoze yo t ap eseye ogmante efikasite ak rannman rejyon an lè li itilize 
byen fizik ak natirèl, epitou lè li fè modènizasyon nan sistèm administrasyon an.  
 
Envestisman pou Chanjman nan Nouvo Teknoloji yo  
 
Yon montan $15 milyon dola pral konstwi yon nouvo SUNYIT – CNSE Computer Chip 
Integration and Commercializing Center, yon patenarya plizyè inivèsite ant SUNY Institute of 
Technology and College of Nanoscale Science and Engineering ki nan Albany. Pwojè sa a ap 
fasilite konstwiksyon yon bilding sou yon espas 200 000 pye kare nan kanpis SUNYIT nan 
Marcy a ak devlopman enfrastrikti k ap sipòte semi-kondiktè kwasans rejyon an ak mwayen pou 
manifakti avanse.  
 
Yon montan $10 milyon dola pral sipòte amelyorasyon enfrastrikti nan devlopman planifye ki 
nan MarcyNano ak SUNY IT, ansanm avèk yon montan $5 milyon dola pou amelyore sistèm 
egou piblik Konte Oneida pou konstwiksyon MarcyNano Ring Road.  
 
Devlopman yon Nouvo Pak Biznis Kreyatif 
 
Yon montan $2 milyon dola pral devlope Tryon Technology Park and Incubator Center ki nan 
Konte Fulton. Pwojè sa a al gen ladan transfòmasyon nan ansyen sant detansyon jivenil Tryon 
pou kreye djòb, pak biznis k ap bay revni, dapre twa (3) pak biznis ki gen siksè epi ki deja ap 
fonksyone nan konte a. Y ap kreye sant ki pare pou kòmanse fonksyone pou atire biznis ki ta 
kreye pi plis djòb pase sa ki te pèdi nan fèmti sant detansyon jivenil lan.  

Konstwiksyon Nouvo Bilding Bò Lanmè nan Vil ak Ti Vil Mohawk Valley yo. 
 
Yon montan ki plis pase $3 milyon dola pral sipòte gwo pwojè prive-piblik bò lanmè nan sant 
rejyonal enpòtan yo, tankou Utica, Rome, Amsterdam ak Frankfort.  
 
Enfrastrikti pou Pèmèt Inovasyon 
 
Yon montan $1,5 milyon dola pral konstwi yon izin Byomas k ap kreye vapè ak elektrisite pou 
kliyan Griffiss Business and Technology Park ki nan Rome, pou kontinye bay sipò pou 
inovasyon teknolojik nan Mohawk Valley.  
 
Amonizasyon Mendèv ak Edikasyon 
 
Prèske $1 milyon dola pral finanse nouvo pwogram fòmasyon ak edikasyon nan enstitisyon 
akademik Mohawk Valley pou sipòte mwayen ak konpetans travayè rejyonal yo. Pwogram ki 
jwenn sipò yo gen ladan pwogram Cyber Shield nan SUNY IT, fòmasyon pou pwogram 
pwofesyonèl swen sante nan Herkimer Community College ak posiblite pou edikasyon riral nan 
Distri Lekòl Milford.  
 
Plan rejyonal Mohawk Valley ki apwouve a gen ladan 59 pwojè ki finanse pou yon total $60,2 
milyon dola.  
 
Pou jwenn yon dokiman siplemantè konplè sou pwojè sa yo, ale nan sitwèb:  
http://www.governor.ny.gov/assets/documents/CFAAWARDSBooklet.pdf 
 
 
NORTH COUNTRY IS KONSIDERE KÒM KOTE KI RESEVWA PI BON PLAN AN:  
LI PRAL RESEVWA $103,2 MILYON DOLA 
 
Estrateji pou Envestisman nan Enfrastrikti ak Endistri nan North Country 
 
Plan Estratejik Konsèy Rejyonal North Country te bay yon kalandriye alontèm pou atire 
envestisman prive, pou ankouraje ak fasilite mwayen pou gen koneksyon ant kominote yo, 
epitou pou kreye yon klima k ap pèmèt antreprenè yo devlope.  Li prezante anpil fason pou 
reyalize pwojè li lè li kreye revni sou resous natirèl rejyon an, gwoup travayè ki gen talan, ak 
popilasyon ki gen lespri antrepriz.  
 
Pwojè ki pwopoze yo te deziyen pou lanse transfòmasyon rejyon an lè yo konsantre sou 
manifakti teknik avanse ak manifakti tradisyonèl, pwodiksyon enèji ki pwoteje anviwònman an, 
agrikilti, touris, boza ak kilti. 
 
Devlopman Enfrastrikti 
 
Yon montan $9,9 milyon dola pral itilize pou Pwojè Chemennfè Newton Falls pou repare ak re-
louvri Liy Chemennfè Newton Falls ki sou yon distans 46 mil. Pwojè sa a pral repare ak 

amelyore mòd transpò pi efikas, ki pwoteje anviwònman an, epi ki fyab, pou pri k ap bay plis 
rannman, pou sèvi izin papye ki nan Newton Falls ak operasyon ki nan Benson Mines.  
 
Yon montan $900.000 dola pral sipòte amelyorasyon nan sistèm distribisyon dlo nan Village of 
Gouverneur pou ede depo Kinney Drugs Distribution vin rantab.  
 
Relans Kominote yo 
 
Yon montan $4 milyon dola pral sipòte devlopman kay pou lwe nan kominote a nan zòn Fort Drum.  
 
Yon montan $3 milyon dola pral sipòte konstwiksyon nouvo Clayton Hotel toutolon 
St. Lawrence River. 
 
Yon montan $397.000 pral repare Strand Theatre ki bati depi ane 1924 nan Strand Performing 
Arts Center nan anba lavil Plattsburgh.  
 
Envestisman nan Endistri 
 
Yon montan $2,5 milyon dola pral sipòte agrandisman izin prensipal Bombardier yo a ki nan 
Plattsburgh, sa ki pral bay yo plis posiblite pou jwenn nouvo kontra. Pwojè a gen ladan yon 
ogmantasyon 57 000 pye kare izin prensipal la, yon agrandisman 2 100 pye kare nan enstalasyon 
deyò pou fè tès, ak enstalasyon kouran elektrik nan yon lòt distans mwatye mil chemennfè nan 
enstalasyon pou fè tès la.  
 
Yon montan $1,8 milyon dola pral agrandi sant manifakti teknoloji avanse C Speed ki nan 
Potsdam. Nan patenarya avèk rechèch k ap fèt nan North Country, C Speed pral agrandi tou sant 
ki nan Central New York.  
 
Inovasyon nan Rechèch 
 
Yon montan $1,2 milyon dola pral sipòte kanpis rechèch Saranac Lake Trudeau Institute pou 
modènize sant laboratwa medikal yo, epitou pou anboche syantifik pou egzamine teknik 
pwoteksyon maladi. 
 
Koneksyon Kominote yo 
 
Yon montan $472.000 dola pral bay bon jan fason pou konekte kominote ki toupatou nan Konte 
Hamilton. Sa ap fèt nan yon patenarya avèk Frontier Communications. Pwojè sa a pral enstale 
sant ki gen fib optik sou distans ki mitan mil ak sou distans ki nan dènye mil pou ofri bon kalite 
sèvis pou plizyè kominote ki pa gen gwo mwayen kounye a. 
 
Plan rejyonal konplè North Country a gen ladan 70 pwojè pou yon total $103,2 milyon dola nan 
sipò eta a.  
 
Pou jwenn yon dokiman siplemantè konplè sou pwojè sa yo, ale nan sitwèb:  
http://www.governor.ny.gov/assets/documents/CFAAWARDSBooklet.pdf 

CAPITAL REGION TE RESEVWA $62.7 MILYON DOLA POU 88 PWOJÈ  
 
Estrateji pou Kolaborasyon Lokal ak pou Devlope Enfrastrikti 
 
Plan Estratejik Konsèy Devlopman Ekonomik Capital Region te prezante yon pwojè pou 
kolabore sou plan lokal, epi pou fè rejyon vin konpetitif nan lemonn ak aktif sou plan ekonomik.  
 
Pwen fò debaz rejyon an nan edikasyon, rechèch, teknoloji ak manifakti avanse, ansanm avèk resous 
natirèl li yo, te sèvi kòm baz kote pou bati Capital Region an yon zòn ki gen klas mondyal.  
 
Pou sipòte pwojè rejyon an, plan an te idantifye gwo objektif pou devlope endistri estratejik li 
yo, pou kreye fason pou jwenn lajan, pou bay jarèt pou sistèm edikasyon an, epitou pou sipòte 
enfrastrikti. Li t ap eseye relanse sant iben yo, atire vizitè yo ak nouvo sitwayen ak biznis ki 
itilize anviwònman natirèl, istwa, boza ak kilti kòm limyè pou rejyon an. 
 
Men pwojè enpòtan ki finanse nan kèk sektè estratejik: 
 
Envestisman nan Endistri Estratejik pou Ogmante ak Atire Nouvo Biznis 
 
Yon montan $1,5 milyon dola pral kreye yon nouvo operasyon manifakti Amkor nan Saratoga. 
Amkor se yon founisè enpòtan asanble semi-kondiktè ak sèvis tès ki sòti lòt kote.  
 
Yon montan $950.000 dola pral kreye New York Capital Research Alliance, ki vize pou itilize 
espètiz rejyon an nan byo-teknoloji, nano-byo-medsin, ak syans medikal. Pwojè a la pou atire 
sektè finansman sektè prive ak finansman federal nan Capital Region. 
 
Yo pral bay yon montan $3 milyon dola pou amelyore wòl prensipal rejyon an nan byo-teknoloji 
avèk envestisman nan rechèch translasyonèl byomedikal ak yon koridò byo-teknik ki afilye avèk 
SUNY Albany ak lòt patnè nan rechèch.  
 
Envestisman nan Enfrastrikti Transpò pou Ogmante Fason pou Jwenn Sèvis la 
 
Yon montan $2,2 milyon dola pral sipòte devlopman enstalasyon yon transbòdman sou 
chemennfè, ki pral sèvi biznis ki nan Capital Region ki pa gen sèvis chemennfè. Pwojè a ap 
pèmèt biznis yo transfere pwodui ant kamyon yo ak otoka chemennfè yo pou pwodui k ap sòti yo 
epitou pou deplase pwodui k ap antre yo. 
 
Yon montan $3,8 milyon dola pral modènize ak agrandi enstalasyon antretyen Ayewopò 
Entènasyonal Albany pou fasilite li sèvi pi gwo avyon yo.  
 
Yon montan $11,5 milyon dola pral rekonstwi waf Rensselaer pou double mwayen Pòt Albany. 

Amelyorasyon Touris pou Devlope Ekonomi Rejyonal la 
 
Yon montan $1,5 milyon dola pral sipòte pwojè Destination Windham, pou atire nouvo touris 
nan zòn nan. Pwojè a gen ladan yon sant patinaj sou glas dènye modèl ki andedan, sant ki 
amelyore anba pis la, nouvo sant gadri, pis eski ki agrandi, ak estasyònman ki amelyore, kontwòl 
sikilasyon machin ak sistèm jesyon dlo tanpèt. 
 
Relans ak Re-Devlopman Kominote 
 
Yon montan $2,5 milyon dola pral relanse anba lavil Troy, epitou li pral amelyore koneksyon 
avèk Rensselaer Polytechnic Institute ki nan Estasyon Vil la.  
 
Yon montan $2,2 milyon dola pral relanse bò lanmè Troy nan Monument Square, ansanm avèk 
konstwiksyon enstalasyon piblik toutolon bò lanmè a, ki toupre espas devlopman 
rezidansyèl/komèsyal Troy City Center. 
 
Yon montan $480.000 dola pral sipòte kreyasyon yon chemennfè pou plizyè kalite itilizasyon 
toutolon Mohawk River kòm yon eleman yon gwo re-devlopman toutolon kannal prive-piblik 
espas teren Schenectady ALCO ki abandone.  
 
Plan rejyonal Capital Region ki apwouve a gen ladan 88 pwojè ki finanse pou yon total 
$62.7 milyon dola. Gen yon dokiman siplemantè ki prezante lis tout pwojè yo. 
 
Pou jwenn yon dokiman siplemantè konplè sou pwojè sa yo, ale nan sitwèb:  
http://www.governor.ny.gov/assets/documents/CFAAWARDSBooklet.pdf 
 
 
MID-HUDSON REGION TE RESEVWA $67 MILYON DOLA POU 61 PWOJÈ 
 
Estrateji pou Envestisman nan Resous Rejyon an ak Sektè Byo-Teknik k ap Vanse 
 
Plan Estratejik Mid-Hudson te la pou pran avantaj pozisyon ak resous rejyon an. Rejyon Mid-
Hudson gen ladan yon melanj divès zòn iben, sib-iben, ak riral, yon pakèt kalite biznis, kolèj ak 
inivèsite lokal; yon pakèt kalite kantite ki gen anpil fòmasyon; epitou li toupre Vil New York.  
 
Biotech Incubator Center for Advanced Research nan New York Medical College 
 
Yon montan $4 milyon dola pral devlope Biotech Incubator Center for Advanced Research New 
York Medical College ki nan Konte Westchester. Pwojè sa a se pati yon efò piblik-prive pou 
amelyore devlopman djòb nan sektè byo-teknik lan, epitou pou amelyore preparasyon kont 
menas chimik ak menas byolojik. Pwojè sa a pral ankouraje patenarya pami rezilta konpayi byo-
teknik yo non sèlman nan Rejyon Mid-Hudson, men tou nan Rochester, Distri Kapital la, ak sant 
akademik SUNY yo.  

Lojman ki pa Chè 
 
Plis pase $30 milyon dola prale nan devlopman lojman ki pa chè ak nan relans kominote 
toupatou nan rejyon an.  
 
Devlopman Endistriyèl 
 
Plis pase $8 milyon dola pral envesti nan antrepriz manifakti lokal yo, ansanm avèk $5 milyon 
dola pou San-Mar Manufacturing pou modènize bilding li pou devlope egzijans FDA mete 
anplas pou enfrastrikti kontwòl. Yon lòt montan $950,000 dola prale nan Silarx Pharmaceuticals, 
Inc. pou agrandi enstalasyon yon manifakti pou bon kalite pwodui famasetik likid jenerik. 

 
Envestisman nan Enfrastrikti  
 
Plis pase $3 milyon dola prale nan envestisman enfrastrikti enpòtan pou minisipalite lokal yo. 
 
Amelyorasyon Fòmasyon Travayè 
 
Yon montan $1 milyon dola pral repare yon bilding ki sou yon espas 130 000 pye kare. Bilding 
lan abandone kounye a, epi li nan Village of Brewster. Reparasyon sa a ap fèt pou ofri fòmasyon 
avanse pou ponpye yo ak pou anplwaye enfrastrikti enpòtan.  
 
Plan rejyonal Mid-Hudson ki apwouve a gen ladan 61 pwojè ki finanse pou yon total $67 milyon dola.  
 
Pou jwenn yon dokiman siplemantè konplè sou pwojè sa yo, ale nan sitwèb:  
http://www.governor.ny.gov/assets/documents/CFAAWARDSBooklet.pdf 
 
 
VIL NEW YORK TE RESEVWA $66,2 MILYON DOLA POU 50 PWOJÈ 
 
Estrateji pou Ofri Pi Gwo Okazyon pou Kominote ki nan Chagren yo Pandan Y ap 
Ogmante Kolaborasyon Ekonomik 
 
Plan Estratejik Vil New York te konsantre sou fason pou fè vin gen kwasans ekonomik pi vit ak 
sou kreyasyon djòb. Pou fè sa, l ap itilize pwen fò vil la, pandan l ap asire kominote ak 
popilasyon ki touche pi piti revni an jwenn pi gwo okazyon pou patisipe nan avantaj kwasans 
lan. Plan an te sipòte endistri ak gwo enstitisyon enpòtan yo ki sipòte ekonomi vil la, ak plis 
kolaborasyon avèk lòt rejyon ki toupatou nan eta a pou devlope nouvo gwoup endistri.  
 
Envestisman nan Djòb ak Komès nan South Bronx 
 
Yon montan $29,5 milyon dola pral fè transfòmasyon nan Hunts Point Produce Market pou fè li 
vin yon sant distribisyon alimantè modèn. Pwojè sa reprezante yon gwo envestisman nan youn 
nan kominote ki pi pòv nan Eta a—South Bronx. 

Mache pwodui a te louvri nan ane 1967. Li sou yon sipèfisi 105 ak tè andedan Hunts Point Food 
Distribution Center kote plis pase 115 antrepriz lavant an gwo ak tretman manje kreye plis pase 
$3 milya dola nan lavant chak ane. Men, sant ki pa apwopriye epi ki pase mòd te diminye 
mwayen mache a pou ofri kominote a bon kalite pwodui ki pa chè. Sant ki fèk finanse a pral 
ogmante mwayen estokaj total la a 20 %, pou fasilite moun k ap fè lavant an gwo yo elimine 
estokaj pwovizwa, ogmante biznis yo, epitou amelyore kalite lè ak manje pou sitwayen yo ak 
travayè yo.  
 
Re-Devlopman ki Pwoteje Anviwònman an nan Harlem   
 
Yon montan $10 milyon dola pral devlope CREATE @ Harlem Green, ki nan 125th Street nan 
Harlem. Pwojè sa a pral fè transfòmasyon fizik nan ansyen Taystee Bakery Complex pou fè li 
vin yon bilding komèsyal dènye modèl pou itilizasyon miks. Devlopman ki fini an pral gen ladan 
yon sipèfisi 100 000 pye kare pou espas manifakti, 90 000 pye kare espas pou biwo, 40 000 pye 
kare espas komèsyal, ak 10 000 pye kare espas sant kominotè. Pwojè sa a pral bay espas 
endistriyèl ak manifakti trè nesesè epi ki pa chè pou ede konsève ak agrandi baz endistriyèl vil la. 
 
Sipò pou Endistri Inovasyon  
 
Yon montan $550.000 dola pral sipòte pwogram NYC SeedStart, yon pwogram akseleratè 
konpetitif sou 12 semèn k ap ofri $20.000 nan finansman grenn semans pou kòmanse konpayi ki 
nan New York ki baze sou endistri inovasyon. NYC SeedStart ogmante kapital envestisman an, 
epi l ap antreteni antreprenè yo toupatou nan New York pou ede bati gwoup endistri tounèf.  
 
Plan rejyonal Vil New York ki apwouve a gen ladan 50 pwojè ki finanse pou yon total 
$66,2 milyon dola.  
 
Pou jwenn yon dokiman siplemantè konplè sou pwojè sa yo, ale nan sitwèb:  
http://www.governor.ny.gov/assets/documents/CFAAWARDSBooklet.pdf 

 
 

LONG ISLAND KONSIDERE KÒM KOTE KI RESEVWA PI BON PLAN:  
LI PRAL RESEVWA $101.6 MILYON DOLA  
 
Estrateji pou Inovasyon Ekonomi ak Relans 
 
Plan Konsèy Rejyonal Ekonomik Long Island te avanse pwojè transfòmasyon ki envesti nan kat 
(4) gwo kategori: Ekonomi Inovasyon, Kwasans Entèlijan pou Kominote, Resous Natirèl, epi 
Fòmasyon Travayè ak Edikasyon. Li te rezoud pwoblèm yon enfrastrikti ki gen estrès tou, pèt 
jèn travayè yo ak diferans ekonomik.  
 
Deskripsyon pwojè a te prezante yon objektif ki klè: “sipòte yon ekonomi ki dirab, inovatè ak 
entè-konekte pou kreye djòb, epitou ki re-devlope zòn ki soufri nan dezenvestisman pou 
mobilize tout rejyon pandan plizyè ane k ap vini.” Premye estrateji a se te pou devlope baz 
manifakti avanse pandan l ap ankouraje inovasyon nan senk (5) gwoup endistri.  

Men kèk nan eleman estrateji sa a: itilizasyon biznis ki la deja; rechèch sou fason pou fè komès; 
bay jarèt pou fòmasyon travayè; ankouraje epi pwoteje resous natirèl yo; bay menm posiblite nan 
lojman, travay, ak edikasyon pou tout moun; epitou envesti nan enfrastrikti ak lòt endistri (touris, 
agrikilti, ak lapèch). 
 
Envestisman nan Ekonomi Inovasyon 
 
Yon montan $5 milyon dola pral sipòte Stony Brook University ak Brookhaven National Lab 
pou pwojè Smarter Electric Grid 3. Pwojè sa a pral pote plis avantaj rejyonal nan diminisyon 
depans pou enèji, ak amelyorasyon mwayen pou fè rechèch ak fòmasyon pou etidyan teknik 
avanse yo. Smarter Electric Grid 3 pral opere nan yon nouvo bilding yo pral bati nan 
Brookhaven National Lab (AEGIS), ak Advanced Energy Research and Technology Center 
(AERTC) nan Stony Brook University yo pral ogmante avèk konstriksyon yon nouvo Tès Rezo 
Elektrik Entèlijan ak Sant Validasyon.  
 
Yon montan $2 milyon dola pral amelyore konstwiksyon yon nouvo sant tès medikaman pou 
kansè nan Cold Spring Harbor Laboratory. Pwojè sou yon sipèfisi 8 000 pye kare, yo pral bati 
nan Woodbury, ap reprezante premye nan kalite sant tès avanse li. 
 
Yon montan $3 milyon dola pral agrandi sant Amneal Pharmaceuticals pou konsève ak kreye 
djòb teknik avanse enpòtan ak patenarya avèk enstitisyon rechèch yo. Amneal se youn nan pi 
gwo antrepriz famasetik Long Island, epi agrandisman li pral bay jarèt pou pozisyon rejyon an 
nan domèn byo-teknoloji konpetitif avanse ak rechèch famasetik. 
 
Devouman pou Relans Kominote, Lojman, ak Enfrastrikti Transpò 
 
Yon montan $6 milyon dola pral sipòte Wyandanch Rising, ki se pati yon pi gwo transpò 
rejyonal Nassau / Suffolk ak plan kominote dirab pou konekte Wyandanch ak Koridò Route 110. 
Li gen ladan anpil estrateji pou ogmante posiblite pou posede kay, pou re-ekipe ak repare kay ki 
la deja pou fanmi senp ki gen ekipman amelyorasyon eko-enèjetik, pwogram fòmasyon pou 
travay ki konsantre sou djòb ki pwoteje anviwònman an, ak reparasyon yon pak iben nan yon 
kominote ki pa resevwa ase sèvis. 
 
Yon montan $5 milyon dola pral finanse pwojè Village of Hempstead pou itilizasyon miks. Pwojè sa 
a asosye avèk 3 400 inite lojman ak yon sipèfisi 700 000 pye kare espas komèsyal, amizman, ak 
komès nan sant ki gen plizyè mòd transpò ki nan Konte Nassau. Pwojè a, ki gen ladan tou 
ranplasman tiyo ekoulman ki la lontan, ap ofri nouvo envestisman, anpil djòb ak revni nan taks. 
 
Yon montan $4 milyon dola pral konstwi pwojè Ronkonkoma-MacArthur Transit Hub, pou 
anvizaje yon nouvo izin tretman dlo egou, epitou pou fasilite konstwiksyon yon nouvo espas pou 
transpò komen, viv-travay-jwe nan yon zòn ki nan move eta. Pwojè sa a ap bay jarèt tou pou 
koneksyon ant estasyon tren ki gen plis aktivite nan Suffolk ak Ayewopò LI MarcArthur. 
Kreyasyon yon vilaj anba lavil, ki ta gen ladan espas pou lojman, komès, biwo ak restoran, ta fè 
transfòmasyon nan zòn ki nan move eta toupre estasyon pou vin yon kominote aktif, epitou pou 
satisfè yon bezwen rejyonal pou lojman ki pa chè ak pou katye dirab. 

Yon montan $2,5 milyon dola prale nan Heartland Town Square ki na Islip pou fè transfòmasyon 
nan yon espas abandone ki nan move eta pou fè li vin yon vil sib-iben endepandan. Yo pral bati 
pwojè devlopman sa a pou itilizasyon miks sou yon sipèfisi 452 ak tè an plizyè faz pou ajoute 
espas pou 9 300 inite lokasyon, 1 milyon pye kare pou komès ak otèl, ak 3 milyon pye kare espas 
pou biwo ak komès. 
 
Itilizasyon Resous Natirèl ak Amelyorasyon Touris 
 
Yon montan $182.900 dola pral agrandi aktivite pou repare yon fwidmè ki rele petonk nan Konte 
Suffolk. Aktivite yo ap gen ladan acha machinri ak ekipman, materyèl ak fon-woulman nan 
Cornell Cooperative Extension. Yon gwo pwogram semans pral fè gwo amelyorasyon nan 
endistri East End, pou ogmante pwodiksyon pou rejyon an ak mache manje rafine Vil New York, 
epitou pou ankouraje biznis yo ak kreyasyon djòb. 

 
Yon montan $100.000 pral finanse amelyorasyon fason pou sèvis piblik yo nan Harborwalk ak 
Harborfront Park ki nan Village of Port Jefferson. Pak la, ki toupre tèminal Port Jefferson / 
Bridgeport Ferry, te vin yon espas touristik ki enstale nan North Shore, epi li te relanse distri 
biznis anba lavi la ki toupre Port Jefferson. 
 
Devlopman Edikasyon Travayè Teknik Avanse  
 
Yon montan $1,8 milyon dola pral ede kreye ak konsève djòb pou travayè ki gen konpetans teknik. 
Pwojè a gen ladan kolaborasyon twa (3) konsèy administratif envestisman pou fòmasyon travayè nan 
STEM Hub, k ap finanse fòmasyon ki konsantre sou syans, teknoloji, jeni ak matematik.  
 
Yon montan $2 milyon dola pral sipòte Hofstra ak Stony Brook University pou pwojè EngINE. 
Pwojè a gen ladan acha ekipman laboratwa, reparasyon enstalasyon yo, epitou l ap sipòte kantite 
etidyan ki diplome nan jeni.  
 
Plan rejyonal Long Island ki apwouve a gen ladan 66 pwojè ki finanse pou yon total 
$101,6 milyon dola. 
 
Pou jwenn yon dokiman siplemantè konplè sou pwojè sa yo, ale nan sitwèb:  
http://www.governor.ny.gov/assets/documents/CFAAWARDSBooklet.pdf 

